


 
 
 

Գրիգոր  Զոհրապ
Այինկա

 
 

http://www.litres.ru/pages/biblio_book/?art=24431022
Այինկա:

ISBN 9781772466867
 

Аннотация
Քննելով մարդու ներքնաշխարհը, Զոհրապը նրբորեն ցույց է

տվել նրա հոգեկան ապրումների ընթացքը հատկապես սիրային
իրավիճակում։ Բարոյական խնդիրների քննության միջոցով
նա դրսեւորում է հակակրանք քաղքենիության նկատմամբ
եւ գովերգում անձնազոհությունը։ Ունի բազմաթիվ սիրային
նովելներ … որոնցից է նաեւ «Այինկան»։ Հակոբոս ու Սահակ
եղբայրները եւ Պերճուհին նովելի հերոսներն են։ Նրանք բոլորն
էլ ունենում են անձնական խոր դրամա: Երկու եղբայրների
մեջ Հակոբոսը «այինկաճիներու մեծը՝անդրանիկն էր. սեւաչվի,
սեւահեր, երիտասարդ… », իր շրջապատում բոլորը ճանաչում
են, սիրում եւ հարգում։ Նրա սուրը երբեք անտեղի չի
շողացել։ Ահա տասը տարուց ի վեր Հակոբոսը «այինկաճիներու»
առաջնորդն էր եւ ղեկավարը, միշտ պատվով է առաջ տարել իր
գործը։ Երբեք վստահված ապրանքը չի կորցրել կամ փչացրել։
Հակոբոսը այնպիսի ժամանակ էր տուն գալիս եւ այնպիսի
տեղերով, որ հարազատ եղբայրն անգամ չէր իմանում։ Եղբայրը՝
Սահակը, «Ռեժիին կը ծառայե. ինքը ահավոր այինկաճիին
կրտսերը՝ քոլճի մըն է հիմա լեցուն թոշակով, երիտասարդ կտրիք



 
 
 

մը»։ Տարօրինակ դրամա է տեղի ունենում այս հերոսների միջեւ։
Պերճուհին սկզբում սիրել է փոքր եղբորը՝ Սահակին։ Բայց քանի
որ Սահակը կտրվել է գյուղացիներից եւ ծառայության անցել
ոստկանությունու, Պերճուհին էլ կտրվում է նրանից, քանի որ
ինքն էլ այինկաճիի աղջիկ էր։ Պերճուհին դառնում է Հակոբոսի՝
այինկաճիներու խիզախ առաջնորդի նշանածը։ Եղբայրը եղբոր
դեմ։

Յոքարը Մահալլեին մեջ, բլուրի մը վրա մանառիկ և

անձուկ փողոցներով շինված թաղ մը, կռիվը կը սկսեր խուլ
շշուկով մը, խուզարկության եկող դետերուն դեմ:

Կիներու բազմությունը կավելանար շարունակ.
անկյուններե, ծակերե, խորշերե կելլեր հետզհետե ու
կը լեցվեր հին, փայտաշեն տան մը առջին, ուռուցիկ
շալվարների կոհակներով խափանելով անցուդարձը. հոծ,
գրեթե միակտուր զանգված մը ահա, որուն մեջ Ռեժիի
համազգեստին կարմիր երիզները կխառնվեին նուրբ
արյունոտ ջիղերու սողոսկումներով:

Եվ այս կանացի խուժանին բողոքը կելլեր դուրս, զսպված
հառաչանքի մը պես բարձրանալով օդին՝ ամառ ցերեկվան
մը հեղձուցիչ մթնոլորտին մեջ, ժխոր մը նախ, հետո
ճշտվելով քիչ-քիչ, որուն մեջ բառ մը հստակ ու որոշ, ականջի
կը զարներ, անծանոթ լեզվի մը բառը, զոր այս բազմության
մեջ ամեն ոք կը հասկնար, իրարու երեսին կը նետեր և զոր
երկարող փողոցին անձկությունը վիթխարի փողի մը պես
կը տաներ և զոր երկարող փողոցին անձկությունը վիթխարի
փողի մը պես կը տաներ, կը հասցներ հեռուն, մինչև քաղաքը.



 
 
 

– Այինկա՜, այինկա՜:
Ռեժիի պաշտոնյաները կը խորհրդակցեին բռնության

դիմելե առաջ, չափելով այս տկարությամբ կազմված
զորությունը զոր ահա պեղել, անցնիլ հարկ կըլլար մինչև
սա տունին մուտքը, ուր ծխախոտի մեծաքանակ մթերք
մը կար պատրաստ, ինչպես որ իրենց իմացուցած էին
կանխավ. և իրենց վարձատրության հաշիվով շահամոլի
ջիղերնին կը պրկվեր, ու վրնին կը փայլեր ու նոր ջանք
մը կընեին, ուսովնին ճամփա մը բանալու, քայլ մը ավելի
մոտենալու համար այդ դեմի դրան, ուրկե հազիվ տասը քայլ
կը բաժաներ զիրենք:

Անդին` բազմությունը ա´լ ավելի կը սեղմվեր,
համբերությունը սպառելով, վերջ մը տալու պետքը
զգացվելով երկուստեք. զայրույթը, հին ատելությունը այս
երկու տարրին մեջ, ավանդական, ճակատագրային բան մը
երևան կելլեր բիրտ անկեղծությամբ:

Ծխախոտի հին խուզարկություններու, գրավումներու
հիշատակը կուգար արծարծել մշտնջենական
հակառակությունը. կռիվների մեջ տրված առնված վերքերու
սպիները կը բացվեին այս պահուս, իրենց շարավին հոտովը,
թարմ արյունի բուրումովը զայրացնելով հատուցումի պետքը
և կծու մարմաջը. հետո ամբողջ Յոքարը Մահալլեի
մթերքը պահված էր այս խարխուլ տան մեջ, ամենուն
հարստությունը, ամբողջ տարվան ապրուստը: Եվ կը
հաշվեին մինչև հիմա իրենցմե գրավված ծխախոտներուն
քանակությունը, որուն կսկիծը` ամեն մեկուն համար զատ-



 
 
 

զատ, ծանր տուգանքներով, երկար բանտարկություններով
սաստկացած էր:

Ամբոխեն` բերնե բերան խոսքեր, անցախոս բառեր կը
սահեին, կը սպրդեին ներս, պատվերներ, հրամաններ`
փութալու, աճապարելու:

– Ծո´, Հակաբոս, տե´ երերա:
Ներս կերերային, կը շտապեին, ոտնաձայներ կահ

կարասիներու, մթերված ապրանքներու փոխադրության
խուլ ջանքեր կը լսվեին, վայրկենական տեղափոխություն
տանիքներու վրա, առաստաղներուն տակեն. և նեղ փողոցին
մեջ հիմա ծխախոտի ուժգին հոտ մը կը ծավալեր, այնքան
որ Ռեժիին դետերը` հուսահատ` այս բոլոր կիները ցրվելու և
կողոպուտը չփախցնելու փորձությամբ կը բռնվեին, մինչդեռ
ոստիկանությունը, ամենեն ավելի հեռատես, օրինական
ձևակերպությունները կը կատարեր այդ տունը կոխելե
առաջ:

